Hitza

Hona orain Biblia liburuaren entzuteko momentua.
Entzuten dugu egun gurekin solasean dagoen gure
Jainkoa.

Irakurriko diren testuak segitzen ahal dituzu behatuz dagozkion igandeari.

Lehen irakurgaiak :
Jartzen gara.

Usaian, lehen irakurgaia Testamentu Zaharreko testu bat da.

Ondotik, otoitz egiten dugu Salmo batekin.

Bigarren irakurgaia ardura da apostolu batek lehen giristinoei idatzi duen
gutun baten zatia.

Ebanjelioa edo Berri Ona :
Xutitzen gara eta kantatzen “Alleluia’.

BERRI ONAren zati bat entzuten dugu:

Apezak : Jauna zuekin Guk : eta zure izpirituarekin

Apezak : Jesu Kristoren Ebanjelioa apostolu baten (Matiu, Mark, Luk,

Joani) liburutik

Guk : Aintza zuri, Jauna.
Erhi pototsarekin egiten dugu kurutze seinalea kopetan, aho
gainean eta bihotzaren gainean. Berri Onaren amaieran, apezak
irakur-liburu saindua altxatzen du erranez.

Apezak : Jaunak errana

Guk : Eskerrak zuri, Jauna.

Homilia/ predikua :

Jartzen gara, apeza mintzatzen zaigu.
Laguntzen gaitu Jainkoaren hitzaren ulertzen eta gure bizian onartzen.

Hitz azalduak

BIBLIA :

Kristauen liburu saindua da.
Testamentu Zaharrak kondatzen du
nola Jainkoak egin duen Alianza/
Batasuna Juduen populuarekin,
Jesus sortu aitzin. Testamentu
Berriak kondatzen du nola
Jainkoak Jesus bere semearen
bitartez Batasun Berri bat egiten
duen gizon guziekin.

Salmoa :

Salmoak Biblian kausitzen diren
otoitz kantatuak dira. Orotara ehun
eta berrogeita hamar badira.

Alleluia :

Hebrear hitz horrek erran nahi du
“Biba Jainkoa,

Jainkoa esker dezagun “.

Ebanjelioa :

Hitz hau jatorriz grekoa da eta
erran nahi du “Berri Ona”. Berri
Onak dio Jesus bera gurekin bizi
dela. Testamentu Berriko lau
lehen liburuak (Matiu, Mark, Luk,
Joani) deitzen ditugu “Ebanjelioa™
Ekartzen digute Berri Ona.

Jainkoaren hitza entzuten dugu.

Jestuak

Kurutze seinalea egitea,

kopeta, aho gainean, bihotzaren
gainean erhi pototsarekin :

Berri Ona gure
izpirituan finkatzeko,
X7y gure inguruan
jakinarazteko eta
bihotz-bihotzez
bizitzeko.

Irakur-liburua altxatzea :

Hola eginez, apezak erraten du:
“hona hemen Jainkoaren Hitza™.
(GGu baino lehen bizi izan diren
giristinoek eman diguten liburua.




Hitza

&

Jainkoaren Hitza aditu dugu. Mundu guziko

kristauekin, erantzuten dugu erranez : “sinesten

dut !», latinez : “Credo”.

Gu xutitzen gara

SINESTEN DUT ! JAUNGOIKO BAKARRA,

Aita guziz ahaltsu, zeru-lurren Egile,

ageri diren eta ez diren guziena.

Sinesten dut Jaun bat bakarra, Jesu Kristo, Jainkoaren seme
bakar, mende guziak baino lehen Aita ganik sortua.

Jainkoa ganik Jainko, argitik argi, egiazko Jainkoa ganik, Egiazko Jainko.

Sortua, ez egina, Aitaren izaite berekoa,

haren bidez dira eginak gauza guziak.

Gu gizonen gatik eta gu salbatzeko, jautsi zen zerutik.
Eta Izpiritu Sainduaren egitez, Maria Birjina ganik

gorputz harturik, gizon egin zen.

Pontzio Pilatoren menpean gu gatik gurutzeratua izan zen
oinazetan hila eta hobiratua.

Hirugarren egunean piztu zen, Liburu Sainduek erran bezala,
zerura igan eta Aitaren eskuin aldean jarririk dago.

Aintzaz etorriko da berriz, biziak eta hilak jujatzera,
Eta haren Erregetzak ez du azkenik izanen.

Sinesten dut [zpiritu Saindua, Jaun eta bizi-emaile,

Aita ganik eta Semea ganik dena,

Aitarekin eta Semearekin batean

agur eta goresmen berbera hartzen duena,

eta Profeten ahotz hitz egin zuena.

Sinesten dut Eliza: bat, saindu, katoliko eta Apostoluena
Aitortzen dut bataio bakarra, bekatuak barkatzeko.
Igurikatzen dut hilen piztea, eta datorren munduko bizia

AMEN

1 “Credo” hau idatzia izan da Nizeo eta Konstantinopleko kontzilioetan, I'V.
mendean.

12

Gure fedea baieztatzen dugu.

Batzuetan, “Credo” laburrago bat erraten da, bigarren
mendean 1datzia. Deitzen da “Apostoluen sinboloa”.

SINESTEN DUT, Jainko Aita
botere guzia duena baitan, zeruaren
eta lurraren kreatzailean, eta Jesu
Kristo haren seme bakar, gure Jauna
baitan, zoin kontzebitua izan baitzen
Izpiritu Sainduaren bertutez. Sortu
zen Maria Birjina ganik, pairatu
zuen Pontzio Pilatusen manuaren
azpian, kurutzefikatu zuten, hil

zen eta ehortzi zuten ; jautsi zen
ifernuetara, hirugarren egunean jeiki
zen bizirik hilen artetik, igan zen
zeruetara, jarria dago Jainko Aita
botere guzia duenaren eskuinean,
handik etorriko da bizien eta hilen
Jujatzera. Sinesten dut Izpiritu Saindua
baitan, Eliza Katoliko sainduan,
sainduen partaliertasunean, bekatuen
barkamenduan, haragiaren piztean,
beti iraunen duen bizitzean.

Amen.

Hitz azalduak :

Kurutzefikatua

Jesus hil da kurutzefikaturik, kurutze
batean itzatua.

Pontzio Pilato

Jesus kurutzefikatzera manatu duen
gobernadore erromanoa da.

Pasionea :

Hitz honek erran nahi du kurutze
gaincan Jesusck hil baino Iehen,
pasatu dituen azken egunak.

Piztea, hilen artetik jeikitzea
Iratzartzea, hilen artetik xutitzea.
Jainkoak hiletarik Jesus piztu du. Bere
Aitak bizi berri bat Jesusi eman dio.
Idazkiak

Kristauek (giristinoek) horrela deitzen
dute Testamentu Zaharra.

Profetak

Biblian, Jainkoaren bozeremaileak dira.
Eliza

Grekoz, hitz horrek erran nahi du
“biltzarra”. “Eliza” E larri, haundi
batekin idatzia delarik erran nahi du
giristinoen familia.

Katoliko

Grekoz, erran nahi du “unibertsala,
orokorra”. Eliza munduko jende orori
idekia da.

Apostolikoa

Apostoluen familiakoa.



Hitza

Hona etorria gure galdeak Jainkoari egiteko momentua :
otoitz unibertsala da. Jainkoa otoizten dugu Elizarentzat,
crientzat, pobreentzat, dohakabeentzat, arduradun
politikoentzat.

Otoitz xede bakoitzaren ondotik, erraiten edo kantatzen ahal dugu otoitz hauetarik bat :
Guk : Onhar Jauna, egungo otoitza (2)

Gizonentzat, emazteentzat
Munduko zure haurrentzat,
Ospatzen zaituen Elizak
Helarazten dizu bere galdera.

Entzun zazu Jaun haundia, zure haurren dei eztia.
Artzain ona otoi beha, hau da zure artaldea (2).

Jauna, zure Erreinua eraikitzeko
Izpiritua gure gainera igor Jauna

Hitz azalduak

Galderak onartu, frantseses
“exaueer” :

Otoitz galdera entzun ondoan,
Jainkoak begi onez “on-hartzen”
du bakoitzak galdegiten diona.

Erreinua

Jainkoaren Erreinua ez da herri bat.

Bizi molde bat da.

Jainkoarekin bizitzen dugun bizia
da.

Jesusek dio Jainkoarekin bizi
garela elgar maite dugunean.

(Gi1zon guzientzat otoitz egiten dugu.

Galderak

Zergatik otoitz bat deitzen dugu
“unibertsala”?

Jainkoa otoizten baitugu, ez
bakarrik guretzat, baina ere
gure inguruan eta zeru-lurretan
direnentzat.

Zergatik eskea?

Dirua elizen beharrak laguntzeko
(berotze, garbiketak, eta abar)
ematen duguna. Diru horrekin
beharretan direnak ere laguntzen
ahal ditugu.

